Коми Республикаса гырысь организацияясын шӧр капиталӧ инвестиция мындаыс 2012 вося тӧвшӧр тӧлыссянь лӧддза-номъя тӧлысьӧдз кык пӧв содіс, оррчӧдны кӧ сійӧс кольӧм вося тайӧ жӧ кадколасткӧд. Сійӧ лоис 74 миллиард шайт

«Инвестицияяс содӧмыс висьталӧ производстволӧн бура уджалӧм йылысь да  республика мутасын инвестиционнӧй да делӧвӧй водзмӧстчӧм содӧм йылысь,- юӧртіс Коми Республикаса экономика сӧвмӧдан министр Антон Фридман. -  Инвестицияяс содісны бур инвестиционнӧй климат лӧсьӧдӧмӧн, а сідзжӧ инвестиционнӧй балаяслы канмусянь отсӧг сетӧмӧн, - тайӧ сэтшӧм воськовъяс, кутшӧмъясӧс вӧчис Коми Республикаса Веськӧдлан котыр дінмуса экономика сӧвмӧдӧм могысь».

А. Фридман тӧдчӧдіс, мый 2012 воӧ бура сӧвмис дінмуса балаяс олӧмӧ пӧртӧм вӧсна, на пиысь министр пасйис:

- «Усинскса куйланінын Пермокарбонӧвӧй куйлӧд перйӧм»; «Кыртаёльса   куйлӧд перйӧм», «Ярегаса мусир куйлӧд перйӧм», «Мусир переработайтан медшӧр фондъяс техническӧя выльмӧдӧм да «Лукойл-Коми» ИКК-лӧн мукӧд бала»;

- «Среднемакарихинса мусир перъянінъяс дасьтӧм» («Роснефть» НК» ВАК);

- «Бованенково-Ухта» биару провод водзӧ стрӧитӧм («Газпром» ВАК);

- «Усинскса  из шом куйланінлӧн 3 №-а шахта туялӧм» («Новолипецкса метоллургическӧй комбинат» ВАК);

- «Усинскса из шом куйланінлӧн 1 №-а шахта туялӧм» («Воркутауголь» ВАК);

- «Лузалес» ИКК-лӧн  вӧр пилитан производство ӧніяӧдӧм»;

- «Мылдін посёлокын инновация боксянь древесина пыдісянь переработайтӧм кузя вӧр переработайтан производство котыртӧм» («ПечораЭнергоРесурс» ИКК);

- «Мылдін районын вӧр пилитан производство котыртӧм» («Азимут» ИКК);

2010-2011 воясӧ шӧр капиталӧ инвестицияяслысь динамикасӧ Коми Республика мутасын лӧсьӧдіс гырысь инвестиционнӧй балаяс олӧмӧ пӧртӧм. Татшӧм инвестиционнӧй балаяс лыдӧ пырӧны «СТЕП» («Монди СЛПК» ВАК), «Усинскын мусир да биару дасьтан да переработайтан комплекс» («Енисей» ИКК), «Бованенково-Ухта» биару провод стрӧитӧм («Газпром» ВАК) да мукӧд.

